
 

BOSNA I HERCEGOVINA 

FEDERACIJA BOSNE I HERCEGOVINE 

KANTONALNO TUŽILAŠTVO  

TUZLANSKOG KANTONA 

Broj: T03 0 KTK 0086707 20  

Tuzla,  01.07.2021. godine  

 

 

KANTONALNI SUD 

TUZLA 

 

 Na osnovu člana 45 stav 2 tačka i) i člana 241 stav 1 Zakona o krivičnom postupku F 

BiH, dostavljam: 

 

ISPRAVLJENU OPTUŽNICU 

 

 PROTIV: 

 

 SULJIĆ SUADA, sin Midhata, rođen 26.12.1981.godine u Tuzli, nastanjen u Tuzli, ulica 

Brdo Čikma br.28, općina Tuzla, pismen, po zanimanju diplomirani prevnik, zaposlen u 

Advokatskom društvu „Suljić“ d.o.o Tuzla, do sada neosuđivan, 

 

Po rješenju Kantonalnog suda u Tuzli broj: 03 0 K 019927 20 Kpp 3 od  16.01.2020. godine, 

određene mjere zabrane, tako da će prema osumnjičenom mjere zabrane trajati dok za to postoji 

potreba, s tim što je sud dužan svaka dva mjeseca po službenoj dužnosti da vrši kontrolu 

opravdanosti izrečenih mjera. 

 

  Što je: 

                  

1).  U vremenskom periodu od mjeseca septembra 2018. godine pa do mjeseca decembra 

2019. godine, na području Grada Tuzla i Tuzlanskog kantona,  

 

radeći kao advokat i direktor Advokatskog društva Suljić d.o.o., 

 

a obavljajući faktički i poslove direktora firme „BOSNAFARM“ d.o.o. iz Tuzle,  

 

nakon što je prethodno dogovorio sa Davudom Zahirovićem, tadašnjim vlasnikom i direktorom 

firme „BOSNAFARM“ d.o.o. Lukavac, da on proda ili sa ovom firmom uradi šta god hoće, 

jer je ta firma bila blokirana od strane njenih povjerilaca,  

 

te nakon što je pronašao na ulici lice S.S, od kojeg je tražio da na njega prenese firmu 

„BOSNAFARM“ d.o.o. obećavši mu za to riješiti stambeno pitanje, popraviti zube i dati 

određen iznos novca, a koje lice je beskućnik, bez oba roditelja i bez ikakvih primanja i koji 

je pristao na to,  

nakon čega je Suljić izvršio preregistraciju u dijelu osnivačkog udjela i direktora sa ranijeg na  

S.S, kao i sjedišta firme na novu adresu u Tuzli ul. Mala Solina broj 8, a na kojoj se nalazi 

Dječije selo „Kinderdorf“,vodajući S.S da potpisuje potrebnu dokumentaciju, a da S.S u suštini 

nije ni znao šta potpisuje, pa je tako svjestan da iskorištavanjem svog odgovornog položaja kao 

faktičkog direktora firme „BOSNAFARM“ d.o.o. Tuzla, kao i ovlaštenja direktora 

„Advokatskog društva Suljić“ d.o.o. Tuzla, pribavlja ovome potonjem društvu imovinsku 

korist koja prelazi 50.000 KM, što je i htio, postupajući suprotno članu 44. Statuta firme 

„BOSNAFARM“ d.o.o., kao statutu njegovog društva, kojim je propisano da direktor odgovara 

za zakonitost rada u oba  Društva, po završetku preregistracije osnivačkog udjela, direktora i 

sjedišta firme „BOSNAFARM“ d.o.o. u registru Općinskog suda Tuzla, dana 12.02.2019. godine,  

 

pa iako je znao da firma „BOSNAFARM“ d.o.o. ima obaveze prema drugim svojim 

povjeriocima, i da su računi iste blokirani kod svih banaka i u kojoj situaciji bi naplata 

potraživanja od dužnika „BOSNAFARM“ d.o.o. odmah bila prenešena povjeriocima ove firme, 

sačinio i zaključio Ugovor o vansudskoj nagodbi sa ustupanjem potraživanja između 

„BOSNAFARM“ d.o.o. Tuzla, zastupanog po direktoru S.S, kao ustupioca i svog 

„Advokatskog društva Suljić“ d.o.o. Tuzla kojeg je on zatupao u svojstvu direktora kao 

prijemnika, kojim Ugovorom firma „BOSNAFARM“ d.o.o. ustupa „Advokatskom društvu 

Suljić“ d.o.o. cjelokupno dospjelo i nenamireno potraživanje koje ima prema dužniku FK 

Sloboda Tuzla, u ukupnom iznosu od 658.038,50 KM sa zakonskom zateznom kamatom od 

31.01.2015. godine, koje potraživanje je utvrđeno pravosnažnom presudom Općinskog suda 

Tuzla broj 32 0 Ps 0191153 14 Ps od 26.03.2015. godine, koja je pravosnažna od 29.01.2019. 

godine, vršeći prebijanje obaveze koju firma „BOSNAFARM“ d.o.o. ima prema 

„Advokatskom društvu Suljić“ d.o.o. na ime advokatskih usluga za obavljene poslove u 

Velikoj Britaniji vezano za prijenos licence za Vitabiotics, a koje advokatske usluge po tom 

osnovu on i njegova društvo uopšte nisu pružli firmi „BOSNAFARM“ d.o.o., a potom po 

osnovu Ugovora o vansudskoj nagodbi sa ustupanjem potraživanja između i pravosnažne i 

izvršne presude Općinskog suda Tuzla broj 32 0 Ps 0191153 14 Ps, dana 28.02.2019. godine 

putem svog punomoćnika Hodžić (S) Edina advokata iz Tuzle, pokrenuo izvršni postupak kod 

Općinskog suda Tuzla protiv izvršenika FK Sloboda Tuzla, da bi u toku trajanja izvršnog 

postupka dana 03.07.2019. godine putem svog punomoćnika zaključio i Sporazum o načinu i 

uvjetima izmirenja obaveza po presudi sa FK Sloboda Tuzla, kojim se FK Sloboda Tuzla 

obavezao da u mjesečnim anuitetima od po 6.000,00 KM, kao i novcem od transfera igrača, 

izmiri svoje obaveze koje ima po osnovu Ugovora o vansudskoj nagodbi sa ustupanjem 

potraživanja prema „Advokatskom društvu Suljić“ d.o.o., a do koje realizacije nije došlo jer su 

računi kluba još uvijek blokirani zbog neizmirenih potraživanja prema drugim povjeriocima, na 

koji način je pokušao da kao jedini osnivač „Advokatskog društvu Suljić“ d.o.o.  istome 

društvu pribavi imovinsku korist u ukupnom iznosu od 658.038,50 KM, 

 

 Dakle, kao odgovorna osoba u Federaciji, iskorištavanjem svojih službenih ovlaštenja, 

drugome pokušao pribaviti imovinsku korist koja prelazi 50.000,00 KM. 

 

2). U vremenskom periodu od 01.12.2018.godine do 08.04.2019.godine u Gradu Tuzla, kao 

zastupnik Advokatskog društva „Suljić“ d.o.o. Tuzla, s ciljem pribavljanja protivpravne 

imovinske koristi tom društvu, a svjestan da lažnim prikazivanjem činjenica, dovodi drugog u 

zabludu i da ga time navodi da na štetu svoje imovine nešto učini, što je i htio, na pozive Službe 

za inspekcijske poslove  Grada Tuzle, da dostavi podatke za lica koja su upravljala motornim 

vozilima marke „Mercedes-Benz“ reg.oznaka J97-O-726 i marke „Peugeot“ reg.oznaka E53-K-

649, oba vozila vlasništvo advokatskog društva „Suljić“ d.o.o. Tuzla, a radi izdavanja prekršajnih 

naloga za prekršaje koji su počinjeni ovim vozilima sa novčanom kaznom u iznosu od 30,00KM, 

dostavljao podatke za lica koji su strani državljani, navodeći da su isti upravljali pomenutim 

vozilima na dane učinjenih prekršaja, pa je tako službi dostavio podatak da je: 

  

▪ dana 01.12.2018.godine vozilom marke „Mercedes-Benz“ reg.oznaka J97-O-726         

upravljalo lice F.G, rođen 07.09.1965.godine državljanin Republike Srbije, 

 

▪ dana 15.01.2019.godine, 04.02.2019.godine i  07.03.2019.godine vozilom marke „Mercedes-

Benz“ reg.oznaka J97-O-726 i marke „Peugeot“ reg.oznaka E53-K-649 upravljalo lice R.M  

sa putnom ispravom P4387435, 

 

▪ dana 19.03.2019.godine i 08.04.2019.godine vozilom marke „Mercedes-Benz“ reg.oznaka 

J97-O-726 upravljalo lice M.D sa putnom ispravom broj 0 06528906 

 

▪ dana 21.02.2019.godine vozilom marke „Mercedes-Benz“ reg.oznaka J97-O-726 upravljalo 

lice M.A, državljanin Republike Srbije, 

 

iako je znao da to nije tačno jer pomenuta lica na sporne datume nisu boravila na području Bosne 

i Hercegovine, na koji način je pomenuti organ doveo u zabludu i time istog spriječio da izda 

prekršajni nalog i da naplati novčanu kaznu za ukupno 7 (sedam) prekršaja sa propisanom 

kaznom od po 30,00 KM, čime je na ovakav način spriječio umanjenje imovine advokatskog 

društva „Suljić“ d.o.o. Tuzla, na koji način je pribavio advokatskom društvu „Suljić“ d.o.o. Tuzla 

protivpravnu imovinsku korist u iznosu od ukupno 210,00KM, za koji iznos je oštetio Grad 

Tuzlu. 

 

 dakle, kao zastupnik pravne osobe, s ciljem pribavljanja protivpravne imovinske koristi 

toj ili drugoj pravnoj osobi, na drugi način doveo u zabludu i održavao u zabludi drugog i time ga 

naveo da na štetu svoje ili tuđe imovine što učini ili ne učini 

 

 čime je počinio krivična djela - Zloupotreba položaja ili ovlašćenja- iz člana 383. stav 3. 

u vezi sa stavom 1. a sve u vezi sa članom 28., u sticaju sa krivičnim djelom - Prevare u 

privrednom poslovanju- iz člana 251. stava 1., Krivičnog zakona Federacije BiH,    

 

  

 

                          Tužioci 

                                                                                                                  Jasmina Mujezinović  

                                                                                                                  Vedran Alidžanović 

                                                      

 

                                                                                                  


